
作者：劉基　元末明初

本作品收錄於《列朝詩集/甲前03》和《劉基集/16卷》

樹頭寒月影扶疏，天上清霜下玉除。

紫塞風高鴻失路，碧梧枝冷鵲移居。

虎頭曠日麋倉粟，牛腹中宵詫帛書。

見說抱關堪避世，稗官猶可學《虞初》。

西風吹面雨霏微，片片浮雲水上依。

鴻雁群翔營口實，鳧鷖對立惜毛衣。

關河慘烈時將晚，原野蕭條葉自飛。

慚愧江湖一萍梗，厭聽咿軋響鄰機。

此作品在全世界都属于公有领域，因为作者逝世已经超过100年，且作品于1931年1月1日

之前出版。

